
2021 წლის 31 დეკემბრის მდგომარეობით (თანხები მოცემულია ლარებში) 

 

ფინანსური მდგომარეობა 31/12/2021 31/12/2020 31/12/2019 
აქტივები    
ფულადი სახსრები და მათი 
ეკვივალენტები  537,338   2,454,741   614,962  
სხვა მხარეებზე ავანსებად გაცემული 
ფულადი სახსრები  29,802   114   7,722  
გრძელვადიანი მარაგები  42,311   45,114   17,573  
სავაჭრო და სხვა მოთხოვნები  327,978   4,362   302,819  
სხვა მოკლევადიანი აქტივები   -    14,831   121,650  
სხვა გრძელვადიანი აქტივები  12,398   13,115   11,789  
ძირითადი საშუალებები  7,587,357   8,050,255   7,323,926  
სულ აქტივები  8,537,184   10,582,532   8,400,441  
ვალდებულებები    
სავაჭრო ვალდებულებები  11,501   47,433   10,133  
სხვა ფინანსური ვალდებულებები  9,105   6,942   107,716  
მოკლევადიანი ნასესხები სახსრები  236,109   1,035,142   185  
გრძელვადიანი ნასესხები სახსრები  6,133,248   6,880,860   6,022,170  
სულ ვალდებულებები  6,389,963   7,970,377   6,140,204  
საკუთარი კაპიტალი    
სააქციო კაპიტალი (შპს-ს შემთხვევაში 
'კაპიტალი', კოოპერატივის შემთხვევაში 
'საპაიო კაპიტალი')  2,600,000   2,600,000   2,600,000  
გამოსყიდული საკუთარი აქციები   -     -    (62,856) 
გაუნაწილებელი მოგება / (დაგროვილი 
ზარალი)  (658,781)  (280,668)  (276,907) 
საკუთარი კაპიტალის სხვა კომპონენტები  206,002   292,823    -   
სულ საკუთარი კაპიტალი  2,147,221   2,612,155   2,260,237  
სულ საკუთარი კაპიტალი და 
ვალდებულებები  8,537,184   10,582,532   8,400,441  

2021 წლის 31 დეკემბრის მდგომარეობით (თანხები მოცემულია ლარებში) 

 
საქმიანობის შედეგები 
 
 31/12/2021 31/12/2020 
   
ამონაგები  1,381,196   1,723,798  
გაყიდვების თვითღირებულება  (43,887)  (54,267) 
საერთო მოგება  1,337,309   1,669,531  
დაქირავებულ პირთა გასამრჯელოების ხარჯი  (149,869)  (148,654) 
ცვეთა / ამორტიზაციის ხარჯი  (287,352)  (317,976) 
ადმინისტრაციული და სხვა საოპერაციო ხარჯი  (284,382)  (174,561) 
საოპერაციო მოგება  615,706   1,028,340  
გაუფასურების (ხარჯი) / აღდგენა:   
წმინდა შემოსულობა / (დანაკარგი) უცხოური ვალუტით 
ვაჭრობიდან და სავალუტო სახსრების გადაფასებიდან   -    (49,650) 
სხვა ფინანსური შემოსავალი  13,146   9,583  
საპროცენტო ხარჯი  (1,006,407)  (992,035) 
მოგება / (ზარალი) მოგების გადასახადის ხარჯამდე 
განგრძობითი ოპერაციებიდან  (377,555)  (3,762) 
მოგების გადასახადის ხარჯი   -     -   
მოგება / (ზარალი) განგრძობითი ოპერაციებიდან  (377,555)  (3,762) 
მოგება / (ზარალი) შეწყვეტილი ოპერაციებიდან   -     -   
საანგარიშგებო პერიოდის მოგება / ზარალი  (377,555)  (3,762) 
სხვა სრული შემოსავალი / (ზარალი):   
შემდგომში არ შეიძლება რომ რეკლასიფიცირებული იყოს მოგებაში ან ზარალში 
(დაბეგვრის შედეგების გამოკლებით / გათვალისწინებით): 
სხვა სრული შემოსავლის სხვა მუხლები (რეკლასიფიცირების 
უფლების გარეშე)  (86,438)  355,680  
სხვა სრული შემოსავალი / (ზარალი), სულ:  (86,438)  355,680  
მთლიანი სრული შემოსავალი / (ზარალი)  (463,993)  351,918  

2021 წლის 31 დეკემბრის მდგომარეობით (თანხები მოცემულია ლარებში) 

 

კაპიტალის მოძრაობა 

   
სააქციო 

კაპიტალი 
გადაფასების 

რეზერვი 

გაუნაწილებელ
ი 

მოგება/(დაგროვ
ილი ზარალი  სულ 

31 დეკემბერი 2019   2,600,000  (62,856)  (276,907) 2,260,237 

მოგება წლის ბოლოს    -     -    (3,762)  (3,762) 

სხვა სრული შმეოსავალი    -    355,680   -    355,680  

31 დეკემბერი 2020  2,600,000  292,823   (280,668)  2,612,155  

მოგება წლის ბოლოს    -     -    (377,555)  (377,555)  

სხვა სრული შემოსავალი    -    (86,438)   -    (86,438) 

31 დეკემბერი 2021  2,600,000  206,002 (658,781) 2,147,221 

2021 წლის 31 დეკემბრის მდგომარეობით (თანხები მოცემულია ლარებში) 
   

 

ფულადი სახსრების მოძრაობა 
 
 31/12/2021 31/12/2020 
საოპერაციო საქმიანობიდან წარმოქმნილი (საოპერაციო საქმიანობაში 
გამოყენებული) წმინდა ფულადი ნაკადები  562,307   1,662,242  
საინვესტიციო საქმიანობიდან წარმოქმნილი (საინვესტიციო საქმიანობაში 
გამოყენებული) წმინდა ფულადი ნაკადები  (303,030)   -   
საფინანსო საქმიანობიდან წარმოქმნილი (საფინანსო საქმიანობაში 
გამოყენებული) წმინდა ფულადი ნაკადები  (2,136,113)  9,583  
ფულადი სახსრების შემოსვლა (გასვლა)  (1,876,936)  1,671,825  
ვალუტის  კურსის ცვლილების გავლენა ფულად სახსრებსა და მათ 
ეკვივალენტებზე  (40,567)  167,954  
ფულადი სახსრები და მათი ეკვივალენტები საანგარიშგებო პერიოდის 
დასაწყისში  2,454,741   614,962  
ფულადი სახსრები და მათი ეკვივალენტები საანგარიშგებო პერიოდის ბოლოს  537,338   2,454,741  

ახსნა-განმარტებითი შენიშვნები        შპს „ჰიდრო ჯორჯია“ 

 

1. ზოგადი ინფორმაცია 
 

შპს „ჰიდრო ჯორჯია“ (შემდგომში „კომპანია“) დაფუძნდა 2012 წლის 8 მაისს , თბილისის საგადასახადო 
ინსპექციის გადაწყვეტილების საფუძველზე და ის წარმოადგენს შეზღუდული პასუხისმგებლობის 
საზოგადოებას საქართველოს კანონმდებლობის შესაბამისად.კომპანიის იურიდიული მისამართია: ქ. 
თბილისი, მედეა (მზია) ჯუღელის #10, საქართველო. საზოგადოებას ამჟამად მართავს დირექტორი ბ-ნი ზ. 
გორდეზიანი.  

 კომპანიის ძირითად საქმიანობას ამ ეტაპზე წარმოადგენს ელექტროენერგიის გამომუშავება ღია ბაზარზე 
გასაყიდად, ასევე ელექტროენერგიის სისტემის კომერციულ ოპერატორზე. კომპანია ჩართულია 
გადამხდელთა ერთიან სახელმწიფო რეესტრში და მინიჭებული აქვს საიდენტიფიკაციო კოდი #406062353. 
კომპანია არის დღგ-ს გადამხდელი. 

 

2.  კომპანიის ძირითად საქმიანობას წარმოადგენს 

კომპანიის ძირითად საქმიანობას ამ ეტაპზე წარმოადგენს ელექტროენერგიის გამომუშავება გასაყიდად. 
ადამიანური რესურსების მართვის სფეროში კომპანიის პრიორიტეტს წარმოადგენს ორგანიზაციული 
სტრუქტურის სრულყოფა/დახვეწა, თანამშრომელთა შრომის და სოციალური დაცვის გაუმჯობესება და 
შრომის ეფექტურობის ზრდა. კომპანიის თანამშრომელი უზრუნველყოფილია სავალდებულო 
ჯანმრთელობის დაზღვევით. 2021 წელს კომპანიაში საშუალოდ 10 თანამშრომელი იყო დასაქმებული.  

 

3. მომზადების საფუძველი. 
 

კომპანია თავისი ფინანსური ანგარიშგების ფასს-ების მიხედვით მომზადების დასრულების პროცესშია. 
კომპანიის მენეჯმენტის შეფასებით სრული შესაბამისობა ფასს-ებთან მიღწეულია 2021 წლის 31 
დეკემბრისათვის. სწორედ ამ მიზნით, მენეჯმენტმა გადაწყვიტა, ეწარმოებინა წინამდებარე ფინანსური 
ანგარიშგება, რომელიც შედგება: 2021 წლის 1 იანვრისა და 2021 წლის 31 დეკემბრის მდგომარეობით საბალანსო 
უწყისისაგან, 2021 წლის სრული შემოსავლის ფინანსური ანგარიშგებისაგან, საკუთარ კაპიტალში 
განხორციელებული ცვლილებების ანგარიშგებისაგან და ფულადი სახსრების მოძრაობის ანგარიშგებისგან, 
ასევე ახსნა-განმარტებითი შენიშვნებისგან. 

წარმოდგენილი ფინანსური ანგარიშების მომზადების საფუძველია ფასს–ები. ამ მიზნით საწყისი ბალანსი 

2017 წლის 1 იანვრისათვის (ფასს-ებზე გადასვლის თარიღი) წარმოდგენილი ბალანსი მომზადებულია ფასს 

1 – „ფინანსური ანგარიშგების საერთაშორისო სტანდარტების პირველადი გამოყენება“ შესაბამისად. ეს 

სტანდარტი მოითხოვს რომ სტანდარტის დანერგვის თარიღის ბალანსი შესაბამისობაში იყოს სრული 

ფინანსური ანგარიშგების მომზადების თარიღისთვის არსებულ ფასს-ებთან, რომელიც მომზადებულია 2021  

წლის 31 დეკემბრის მდგომარეობით. 

ფინანსური ანგარიშგება მომზადებულია  ფასს-ების ყველა მოთხოვნების გათვალისწინებით, რომლებიც 

გამოშვებულია და ეფექტურია ან გამოშვებულია და წინასწარ დანერგილია ფინანსური ანგარიშგების 

მომზადების  

 

 

თარიღისათვის. წამოდგენილი ფინანსური ანგარიშგება მომზადებულია ისტორიული თვითღირებულების 

პრინციპის საფუძველზე. 

 

4. ახალი და შეცვლილი სტანდარტების დანერგვა 

 

ქვემოთ მოცემულია ახალი და შეცვლილი, სტანდარტები რომლებიც დანერგილი აქვს კომპანიას პირველად 

2017 წლის 1 იანვრის შემდეგ პერიოდის ფინანსურ ანგარიშგებაში  

 

მოგების გადასახადი ბასს (IAS) 12 

IASB-მა გამოუშვა დოკუმენტი “გადავადებული საგადასახადო აქტივის აღიარება არარეალიზებული 

ზარალისათვის”, რომლითაც მცირე მასშტაბის ცვლილებები შევიდა ბასს 12-ში, „მოგების გადასახადი“. ამ 

განახლების მიზანია, განსაზღვროს, თუ როგორ აღირიცხოს გადავადებული მოგების გადასახადი, რომელიც 

დაკავშირებულია სამართლიანი ღირებულებით განსაზღვრულ სასესხო ინსტრუმენტებთან. ნაწილობრივ, 

სადაც საბაზრო საპროცენტო განაკვეთის შემცირება იწვევს ფინანსური ინსტრუმენტის სამართლიანი 

ღირებულების შემცირებას. 

 

 

ცვლილებები აზუსტებენ შემდეგ ასპექტებს: 

 არარეალიზებული ზარალი სასესხო ინსტრუმენტებზე, რომლებიც ფინანსურ ანგარიშგებაში 

ასახულია სამართლიანი ღირებულებით, ხოლო საგადასახადო მიზნებისთვის აისახება 

თვითღირებულებით, წარმოშობს გამოქვითვად დროებით სხვაობას, მიუხედავად იმისა, ამ 

ინსტრუმენტის მფლობელი მის გაყიდვას აპირებს თუ გამოყენებას; 

 აქტივის საბალანსო ღირებულება არ გვზღუდავს სავარაუდო მოგების გადასახადის განსაზღვრებაში; 

 განსაზღვრული მომავალი დასაბეგრი მოგება არ შეიცავს იმ საგადასახადო გამოქვითვებს, 

რომლებიც წარმოქმნილია გამოსაქვითი დროებითი სხვაობების შებრუნებით.  

 კომპანიამ უნდა განსაზღვროს საგადასახადო კოდექსის შეზღუდვები დასაბეგრი მოგების იმ 

წყაროზე, რომლებსაც შეუძლიათ, შეამცირონ გამოსაქვითი დროებითი სხვაობების შებრუნება. თუ 

საგადასახადო არ შემოიღებს ამგვარ შეზღუდვას, მაშინ კომპანიას შეეძლება ეს დროებითი 

გამოქვითვადი სხვაობა შეაფასოს სხვა დროებით გამოსაქვით სხვაობებთან ერთად.  

ცვლილებები ეფექტურია 2017 წლის 1 იანვრიდან და მათი გამოყენება მოითხოვება რეტროსპექტულად. 

ხელმძღვანელობა ამ ცვლილებებისგან არ მოელის მნიშვნელოვან გავლენას ფინანსურ ანგარიშგებაზე, რადგან 

საქართველოს საგადასახადო კანონმდებლობაში შესული ცვლილებებიდან გამომდინარე, 2017 წლიდან 

ფინანსურ ანგარიშგებაში გადავადებული გადასახადების აღიარება აღარ ხდება, რადგან აღარ არსებობს ის 

ფაქტორები, რაც გადავადებულ გადასახადებს წარმოშობდა. 

ბასს (IAS) 7 ინფორმაციის გახსნის ინიციატივა და ცვლილებები ბასს (IAS) 7-ში 

ბასს 7-ში „ფულადი ნაკადების ანგარიშგება“ - ცვლილებები შევიდა „ინფორმაციის გახსნის ინიციატივის“ 
ფარგლებში და საწარმოებს ავალდებულებს ისეთი ინფორმაციის წარმოდგენას, რომელიც ფინანსური 
ანგარიშგების მომხმარებლებს საშუალებას მისცემს, შეაფასონ საფინანსო საქმიანობის შედეგად 
ვალდებულებებში მომხდარი ცვლილებები, ფულადი ნაკადებით განპირობებული ცვლილებებისა და 

არაფულადი ცვლილებების ჩათვლით. ცვლილების თავდაპირველად განხორციელებისას, საწარმოებს არ 
მოეთხოვებათ წინა პერიოდებთან შედარებადი ინფორმაციის წარმოდგენა. ცვლილებები ძალაში შევიდა 2017 
წლის 1 იანვრიდან დაწყებული წლიური პერიოდებისთვის. ნებადართულია ვადაზე ადრე გამოყენება. 
საწარმომ მოამზადა ცვლილილებით განსაზღვრული ახსნა განმარტებითი შენიშვნა დეტალები იხილეთ ახსნა 
განმარტებიტ შენიშვნა N 13. 

ქვემოთ მოცმული სტანდარტები კომპანიას ასევე დანერგილი აქვს წინასწარ: 

 

 

ცვლილებები ფასს 2-ში წილობრივი ინსტრუმენტებით ანგარიშსწორების კლასიფიკაცია და გაზომვა 

ცვლილებები სავალდებულოა 2018 წლის 1 იანვრიდან. მათი მიზანია სტანდარტში არსებული ზოგიერთი 

პრინციპისა და სააღრიცხვო მიდგომის განმარტება. 

გაუმჯობესებათა 2014-2016 წლების ციკლი 

აღნიშნული გაუმჯობესებები ძალაშია 2018 წლის 1 იანვრიდან: 

 ფასს 1 - არსებული მოკლევადიანი შეღავათები ფასს 7, ბასს 19 და ფასს 10-ის გარდამავალი 

მუხლებისათვის გაუქმებულია (არა-აქტუალობის გამო); 

 ბასს 28 - განმარტებულია, რომ ერთობლივმა საწარმოებმა, ფონდებმა და მსგავსმა ორგანიზაციებმა 

მეკავშირეებსა და ერთობლივ საწარმოებში ინვესტიციების სამართლიანი ღირებულებით ასახვის 

არჩევანი უნდა განახორციელონ ინდივიდულაურად თითოეული ორგანიზაციისათვის 

თავდაპირველი აღიარებისას. 

ქვემოთ მოცემულია ის სტანდარტები და ინტერპრეტაციები, რომლებიც გამოშვებულია და ეფექტურია 2018 

წლის 1 იანვრის შემდეგ პერიოდზე და რომლებიც არ არის ადრე დანერგილი წინამდებარე ფინანსური 

ანგარიშგების წარმოებისას. კომპანიის შეფასებით არცერთ მათგანს არ ექნება მნიშვნელოვანი გავლენა 

კომპანიის ფინანსურ ანგარიშგებაზე  

ფასს 9 ფინანსური ინსტრუმენტები (ეფექტურია საანგარიშგებო პერიოდებისათვის, რომლებიც იწყება 2018 

წლის 1 იანვარს)  

საერთაშორისო ბუღალტრული აღრიცხვის სტანდარტების საბჭომ (IASB) გამოაქვეყნა თავისი ბოლო 

ცვლილება ფასს 9 ფინანსური ინსტრუმენტები (2014)-თან დაკავშირებით, რომელიც ჩაანაცვლებს ბასს 39-ს - 

ფინანსური ინსტრუმენტები: აღიარება და შეფასება. ახალი სტანდარტი მნიშვნელოვან ცვლილებებს ახდენს 

ფინანსური აქტივების კლასიფიკაციასა და შეფასებაზე და შემოაქვს ახალი განსაზღვრება „მოსალოდნელი 

ზარალი“ ფინანსური აქტივების გაუფასურებისთვის. ფასს 9, ასევე, გვთავაზობს ახალ აღრიცხვას ჰეჯირებაზე.  

კომპანიის ხელმძღვანელობა ჯერ კიდევ აფასებს ამ ახალი სტანდარტის გავლენას კომპანიის  ფინანსურ 

ანგარიშგებაზე. ახალი სტანდარტის მოთხოვნის მიხედვით, გამოყენებული უნდა იყოს საანგარიშო წლის 

დასაწყისში ან 2018 წლის 1 იანვრის შემდეგ. 

ფასს 16 იჯარა (ეფექტიურია საანგარიშგებო პერიოდებისათვის რომლებიც იწყება 2019 წლის 1 იანვარს)  

ფასს 16 აწესებს ახალ მოთხოვნებს იჯარის აღრიცხვასთან დაკავშირებით. ფასს 16 მოითხოვს, იჯარა 

აღირიცხოს ფინანსური მდგომარეობის ანგარიშგებაში, როგორც აქტივი „გამოყენების უფლებით“ და იჯარის 

ვალდებულება. 

ფასს 16 ასევე: 

ცვლის იჯარის განმარტებას; 

 აწესებს მოთხოვნებს, თუ როგორ აღვრიცხოთ აქტივი და ვალდებულება, ასევე რთული საკითხები, 

როგორებიცაა, არასაიჯარო ელემენტები, ცვლადი იჯარის გადასახადები და ოფციის პერიოდი; 

 ითვალისწინებს გამონაკლისებს მოკლევადიან იჯარაზე და დაბალფასიანი აქტივების იჯარებზე; 

 ცვლის აღრიცხვას რეალიზაციის და უკუიჯარის გარიგებებზე; 

 ძირითადად ინარჩუნებს ბასს 17-ის მიდგომას; 

 გვაცნობს ახსნა-განმარტებითი შენიშვნების ახალ მოთხოვნებს. 

ფასს 16 ძალაში შევა 2019 წლის 1 იანვრიდან. სტანდარტის ამ ვადაზე ადრე გამოყენება ნებადართულია იმ 

შემთხვევაში, თუ გათვალისწინებული იქნება ფასს 15 - შემოსავალი მომხმარებლებთან კონტრაქტებიდან. 

კომპანიის ხელმძღვანელობამ ჯერ კიდევ უნდა შეაფასოს ამ ახალი სტანდარტის გავლენა კომპანიის  

ფინანსურ ანგარიშგებაზე. 

ფასს 15 შემოსავალი მომხმარებლებთან კონტრაქტებიდან (ეფექტურია საანგარიშგებო პერიოდებისათვის 

რომლებიც იწყება 2018 წლის 1 იანვარს) 

ფასს 15 წარმოადგენს ახალ მოთხოვნას რეალიზაციის აღიარებასთან დაკავშირებით და იგი ანაცვლებს ბასს 

18-ს – “ამონაგები”, ბასს 11-ს – “სამშენებლო კონტრაქტები” და სხვა რეალიზაციასთან დაკავშირებულ 

სტანდარტებს. ახალი სტანდარტი საუბრობს კონტროლთან დაკავშირებულ რეალიზაციის მოდელზე და 

იძლევა ისეთ დეტალებზე განმარტებებს, რაც სხვა ფასს-ებში არ იყო აქამდე დაფარული. მათ შორის, როგორ 

აღირიცხოს ბუღალტრულად მრავალპროფილიანი ვალდებულებები, ფასების ცვალებადობა, 

მომხმარებლების დაბრუნებული უფლებები, მომწოდებლების გამოსყიდული ოფციები და სხვა 

კომპლექსური საკითხები. 

 

ცვლილებები ბასს 40-ში 

ცვლილებები განმარტავენ, რომ საინვესტიციო ქონებაში აქტივის შეტანა ან გატანა შესაძლებელია მხოლოდ ამ 
აქტივის გამოყენების დადასტურებული ცვლილებების შემთხვევაში. გამოყენების ცვლილებას ადგილი აქვს, 
როდესაც აქტივი აკმაყოფილებას ან აღარ აკმაყოფილებას საინვესტიციო ქონების განმარტებას. 
ხელმძღვანელობის განზრახვა, აქტივის გამოყენებასთან დაკავშირებით არ არის საკმარისი მტკიცებულება 
აქტივის კლასიფიკაციის მიზნებისათვის. ცვლილებები ძალაში შევა 2018 წლის 1 იანვრიდან და მათი 
დანერგვა, გარკვეული დაშვებებით, შესაძლებელია როგორც პერსპექტიულად ისე რეტროსპექტიულად. 
აღნიშნულ სტანდარტთან დაკავშირებული ეფექტი გავლენას არ იქონიებს ფინანსურ ანგარიშგებაზე არც 
ამჟამად და არც მომავალში, ვინაიდან ასეთი სახის ქონება კომპანიას არ გააჩნია. 

 

ცვლილებები ფასს 10-სა და ბასს 28-ში  

ცვლილებები ეხება აქტივის მიწოდების ან შეტანის აღრიცხვას ინვესტორსა და მის მეკავშირეს ან ერთობლივ 

საწარმოს შორის. ცვლილება სპეციფიკურად განიხილავს ოპერაციის შედეგად მიღებული მოგება ზარალის 

აღრიცხვას. საბჭოს მიერ არ არის დადგენილი ცვლილების ეფექტურობის თარიღი თუმცა დაშვებულია ამ 

ცვლილებების ადრეული გამოყნება. კომპანიის მენეჯმენტს ჯერ არ შეუფასებია ამ სტანდარტთან 

დაკავშირებული ეფექტი რა გავლენას იქონიებს ფინანსურ ანგარიშგებაზე მომავალში, ვინაიდან ასეთი სახის 

ოპერაციები სავარაუდოდ არ იქნება. 

5. წარსადგენი ვალუტა. 

 

კომპანიის ფინანსური ანგარიშგება წარმოდგენილია ქართულ ლარში, თუმცა კომპანიის სამუშაო ვალუტა არის 
ამერიკის შეერთებული შტატების დოლარი („აშშ დოლარი“).    

ლარის ოფიციალური გაცვლითი კურსები, რომელიც განისაზღვრა საქართველოს ბანკთაშორისი ოპერაციების 

შედეგად, აშშ დოლარსა და ევროსთან მიმართებაში იყო შემდეგი: 

  აშშ დოლარი ევრო 

2020  წლის 31 დეკემბერს  3,2766 4,0233 

2021 წლის 31 დეკემბერს  3.0976 3.5040 

 



 9 

 

6. მნიშვნელოვანი სააღრიცხვო პოლიტიკების მიმოხილვა 
 

ფინანსური ინსტრუმენტები 

შეფასების ძირითადი პირობები - ფინანსური ინსტრუმენტები აისახება რეალური ღირებულებით ან 

ამორტიზირებული ღირებულებით, მათი კლასიფიკაციის მიხედვით, როგორც ქვემოთ არის აღწერილი. 

რეალური ღირებულება გახლავთ თანხა, რომლითაც შეიძლება აქტივი გაიცვალოს ან ვალდებულება დაიფა-
როს საქმის მცოდნე და გარიგების მსურველ მხარეებს შორის „გაშლილი ხელის“ მანძილის პრინციპით. 
რეალური ღირებულება არის მიმდინარე შეთავაზებული ფასი ფინანსური აქტივებისათვის და მოთხოვნილი 
ფასი ფინანსური ვალდებულებებისათვის, რომლებიც კვოტირებულია აქტიურ ბაზარზე. 
ურთიერთგადამფარავი საბაზრო რისკების მქონე აქტივებისა და ვალდებულებებისთვის კომპანიამ შეიძლება 
საშუალო საბაზრო ფასები გამოიყენოს ურთიერთგადამფარავი რისკის პოზიციების რეალური ღირებულების 
დადგენისათვის და შეთავაზებული ფასი ან მოთხოვნილი ფასი გამოიყენოს ღია პოზიციების შესაფერისად 
დაბალანსებისათვის. ფინანსური ინსტრუმენტი აქტიურ ბაზარზე კოტირებულად განიხილება, თუ კოტირე-
ბული ფასები იოლად და რეგულარულად მიღებადია ბირჟიდან ან სხვა დაწესებულებიდან და აღნიშნული 
ფასები ასახავს ფაქტიური და რეგულარული საბაზრო გარიგებებს საფონდო ბირჟაზე „გაშლილი ხელის“ 
მანძილის პრინციპით.   

შეფასების მეთოდები, როგორიცაა დისკონტირებული ფულადი სახსრების ნაკადის მოდელები ან მოდელები 
გაშლილი ხელის მანძილის პრინციპით დადებული ბოლოდროინდელი გარიგებების, ან ინვესტიციის 
მიმღების ფინანსური მონაცემების გათვალისწინების საფუძველზე, გამოიყენება იმ გარკვეული ფინანსური 
ინსტრუმენტების რეალური ღირებულების შეფასებისათვის, რომელთათვისაც გარე საბაზრო ინფორმაცია არ 
არის ხელმისაწვდომი. შეფასების მეთოდებით შეიძლება მოითხოვებოდეს ისეთი დაშვებების გაკეთება, 
რომლებიც არ არის გამყარებული დაკვირვებადი საბაზრო მონაცემებით. წინამდებარე ფინანსურ 
ანგარიშგებაში მოცემულია ახსნა-განმარტებითი შენიშვნები თუ მსგავსი დაშვებების გონივრულად 
შესაძლებელი ალტერნატივით შეცვლის შედეგად მიიღება მნიშვნელოვნად განსხვავებული მოგება, 
შემოსავალი, მთლიანი აქტივები ან მთლიანი ვალდებულებები. 

გარიგების დანახარჯები არის ნამეტი დანახარჯები, რომლებიც წარმოადგენს ფინანსური აქტივის ან ფინანსუ-
რი ვალდებულების შესყიდვის, ემისიის ან რეალიზაციის პირდაპირ დანახარჯებს. ნამეტი დანახარჯები არის 
დანახარჯები, რომლებიც არ წარმოიშობოდა, თუ არ განხორციელდებოდა გარიგება. გარიგების დანახარჯები 
მოიცავს  აგენტების (გაყიდვის აგენტებად მოქმედ დაქირავებულ მომუშავეთა ჩათვლით), მრჩეველების, ბრო-
კერებისა და დილერების ხელფასებსა და საკომისიოებს, მარეგულირებელი სააგენტოებიდან და საფონდო 
ბირჟებიდან მოსაკრებლებსა და სატრანსფერო ბაჟსა თუ სავალდებულო მოსაკრებელს. გარიგების დანახარჯე-
ბი არ მოიცავს პრემიებსა და ფასდათმობებს, ფინანსურ დანახარჯებსა და შიდა ადმინისტრაციულ თუ მფლო-
ბელთა დანახარჯებს.  

ამორტიზებული ღირებულება არის თანხა, რომლითაც ფინანსური ინსტრუმენტი აღიარდა თავდაპირველი 
აღიარებისას, შემცირებული ძირითადი თანხის გადახდით, მიმატებული დარიცხული პროცენტის თანხა და 
ფინანსური ინსტრუმენტებისათვის, შემცირებული მიღებული გაუფასურების ზარალის ჩამოწერით. 
დარიცხული პროცენტის თანხა მოიცავს თავდაპირველი აღიარებისას გადავადებული გარიგების 
დანახარჯების ამორტიზაციას და პრემიას ან ეფექტური საპროცენტო განაკვეთის მეთოდით დაფარვის 
ვადამდე ფლობილი ფინანსური ინსტრუმენტის დისკონტირებული ღირებულება. დარიცხული საპროცენტო 
შემოსავალი და დარიცხული საპროცენტო ხარჯები, როგორც დარიცხული კუპონის, ისე ამორტიზირებული 
დისკონტის ან პრემიის ჩათვლით (წარმოშობისას გადავადებული საზღაურის ჩათვლით, თუ ასეთი არსებობს), 
ცალ-ცალკე კი არ აისახება, არამედ აისახება ფინანსური მდგომარეობის ანგარიშგებაში დაკავშირებული 
მუხლების საბალანსო ღირებულებაში. 

ეფექტური საპროცენტო განაკვეთის მეთოდი არის ფინანსური საპროცენტო შემოსავლების ან ხარჯების 
შესაბამის პერიოდში გადანაწილების მეთოდი, ისე რომ მიღებულ იქნეს პერიოდის მუდმივი საპროცენტო 
განაკვეთი (ეფექტური საპროცენტო განაკვეთი) საბალანსო ღირებულებაზე. ეფექტური საპროცენტო განაკვეთი 
არის განაკვეთი, რომელიც ზუსტად ადისკონტებს მომავალში მისაღებ ან გადასახდელ სავარაუდო ფულად 
სახსრებს (სამომავლო საკრედიტო ზარალის გარდა) ფინანსური ინსტრუმენტის მოსალოდნელი 
მომსახურების ვადის განმავლობაში, ან უფრო ხანმოკლე პერიოდის განმავლობაში, თუ შესაფერისია, ფინან-
სური ინსტრუმენტის წმინდა საბალანსო ღირებულებამდე. ეფექტური საპროცენტო განაკვეთით ხდება 
ცვალებადი საპროცენტო განაკვეთის ინსტრუმენტების ფულადი ნაკადების დისკონტირება პროცენტის 
გადაფასების შემდეგ თარიღამდე, გარდა პრემიის ან დისკონტისა, რომელიც ასახავს ინსტრუმენტში 
განსაზღვრული მცოცავი საპროცენტო განაკვეთის შეღავათის დიაპაზონს ან სხვა ცვლადებს, რომლებიც 

დამოკიდებული არ არის საბაზრო განაკვეთზე. მსგავსი პრემია ან დისკონტი ამორტიზდება ინსტრუმენტის 
მთელი მოსალოდნელი მომსახურების ვადის განმავლობაში. ახლანდელი ღირებულების გაანგარიშება 
მოიცავს მხარეების მიერ ყველა საკონტრაქტო გადახდილ ან მიღებულ საზღაურს, რომელიც შეადგენს 
ეფექტური საპროცენტო განაკვეთის განუყოფელ ნაწილს. 

ფინანსური აქტივების და ფინანსური ვალდებულებების კლასიფიკაცია. ბასს 39-ის სტანდარტის შესაბამისად, 
ფინანსური აქტივები კლასიფიცირებულია სამართლიანი ღირებულებით შეფასებულ და მოგებასა და 
ზარალში ასახულ ფინანსურ აქტივებად, სესხებად და მოთხოვნებად, დაფარვის ვადამდე ფლობილ ფასიან 
ქაღალდებად ან გასაყიდად გამიზნულ ფინანსურ აქტივებად. კომპანია განსაზღვრავს ფინანსური აქტივების 
კლასიფიკაციას მათი თავდაპირველი აღიარებისას და მოგვიანებით შეიძლება მოახდინოს ფინანსური 
აქტივების გადატანა ქვემოთ მითითებულ შემთხვევებში. 2021 წლის 31 დეკემბრის მდგომარეობით, 
კომპანიის ყველა ფინანსური აქტივი სესხებისა და მისაღები ანგარიშების კატეგორიაში არ გადიოდა. 

ფინანსური ინსტრუმენტების თავდაპირველი აღიარება. ფინანსური აქტივებისა და ვალდებულებების 
თავდაპირველი აღიარება ხდება რეალური ღირებულებით, პლუს გარიგების დანახარჯებით. გარიგების ფასი 
არის თავდაპირველი აღიარებისას რეალური ღირებულების საუკეთესო მტკიცებულება. თავდაპირველი 
აღიარების დროს მიღებული შემოსულობა ან ზარალი მხოლოდ მაშინ აისახება, თუ არსებობს განსხვავება 
რეალურ ღირებულებასა და გარიგების ფასს შორის, რომლის დასაბუთებაც შესაძლებელია იმავე ინსტრუმენ-
ტის სხვა დაკვირვებად საბაზრო გარიგებებით, ან შეფასების ისეთი მეთოდით, რომელიც მხოლოდ დაკვირ-
ვებადი საბაზრო მონაცემების გამოყენებას გულისხმობს. 

ყველა ფინანსური აქტივის შესყიდვა და გაყიდვა, რომელთა მიწოდება მოითხოვება მარეგულირებელი 
წესებით ან ბაზარზე დამკვიდრებული პრაქტიკით (ყიდვა-გაყიდვის ‘ჩვეულებრივი გზა’) დადგენილ ვადებში, 
აისახება გარიგების დადების თარიღით, რომელიც არის ის თარიღი, როდესაც კომპანია ფინანსური აქტივის 
მიწოდების ვალდებულებას იღებს. ყველა სხვა შესყიდვის აღიარება ხდება მაშინ, როდესაც კომპანია ხდება 
ინსტრუმენტის საკონტრაქტო პირობების მონაწილე. 

ფინანსური აქტივების აღიარების შეწყვეტა. კომპანია ფინანსური აქტივების აღიარების შეწყვეტას 

ახორციელებს მაშინ, როდესაც (ა) აქტივები გამოსყიდულია, ან აქტივებიდან ფულადი ნაკადების  მიღების 

უფლება სხვა მხრივ ამოიწურა, ან (ბ) კომპანიამ სხვას გადასცა ფინანსური აქტივებიდან ფულადი სახსრების 

მიღების უფლება, ან გააფორმა კვალიფიცირებადი ̀ გავლითი შეთანხმება, ხოლო ამავე დროს (ი) ასევე გადასცა 

აქტივის მფლობელობასთან დაკავშირებული ყველა მნიშვნელოვანი რისკი და სარგებელი, ან (იი) არ გადასცა 

აქტივის მფლობელობასთან დაკავშირებული ყველა მნიშვნელოვანი რისკი და სარგებელი, მაგრამ არ 

ინარჩუნებს კონტროლს.  კონტროლის შენარჩუნება ხდება მაშინ, როდესაც მეორე მხარეს არ გააჩნია 

დაუკავშირებეული, მესამე მხარისათვის ერთიანი აქტივის მიყიდვის პრაქტიკული უნარი გაყიდვაზე 

დამატებითი შეზღუდვების დაწესების გარეშე. 

 

ძირითადი საშუალებები 

2021 წლის 1 იანვრისათვის წარდგენილი ძირითადი საშუალებები წარდგენილია დაგროვილი ცვეთისა ან 

გაუფასურების ღირებულებით შემცირებული ისტორიული თვითღირებულებით ან “ჩათვლილი 

ღირებულებით“ ფასს 1 - ფინანსური ანგარიშგების სტანდარტების პირველადი გამოყენება შესაბამისად. ამ 

თარიღის შემდეგ შეძენილი ძირითადი საშუალებები აისახება  თვითღირებულებით, რომელზეც 

დაკლებულია დაგროვილი ცვეთა ან გაუფასურების ღირებულება. თვითღირებულება განისაზღვრება 

შესყიდვის ფასით, იმპორტთან დაკავშირებული გადასახადებით, გამოუქვითავი გადასახადებითა და სხვა 

პირდაპირი ხარჯებით. როცა ძირითადი საშუალებების ჯგუფი შეიცავს სხვადასხვა კომპონენტებს, 

რომლებსაც გააჩნიათ სხვადასხვა სარგებლობის ვადები, ისინი აღირიცხებიან ცალ-ცალკე, როგორც 

ძირითადი საშუალებების ცალკეული კომპონენტები. 

ძირითადი საშუალება, რომელიც გამოიყენება ძირითადი საქმიანობისთვის, ადმინისტრაციული ან 

გაქირავებისთვის, ან არის მშენებარე მდგომარეობაში, აღრიცხულია მისი თვითღირებულებასა და 

გაუფასურების ღირებულებას შორის სხვაობით. თვითღირებულება შეიცავს პირდაპირ ხარჯებს, რომელიც 

გათვალისწინებულია კომპანიის სააღრიცხვო პოლიტიკით. სესხებთან დაკავშირებული ხარჯები 

კაპიტალიზირდება აქტივის ღირებულებაზე კომპანიის პოლიტიკით. 

მოგება ან ზარალი, რომელიც წარმოიშვება აქტივის გაყიდვიდან ან ჩამოწერიდან, განისაზღვრება სხვაობით, 

მიღებული სარგებელსა და საბალანსო ღირებულებას შორის და აღიარდება მოგება-ზარალის ანგარიშგებაში. 

ხარჯები, დაკავშირებული ძირითადი საშუალებების კომპონენტების ჩანაცვლებასთან და აღრიცხული 
დამოუკიდებლად, კაპიტალიზირდება იმ კომპონენტის საბალანსო ღირებულებასთან ერთად, რომელიც 
ჩამოწერილ იქნა. სხვა დანახარჯები კაპიტალიზირდება იმ შემთხვევაში, თუ შესაძლებელია ეკონომიკური 
სარგებლის მიღება მომავალში. ყველა სხვა ხარჯი, მათ შორის შეკეთება-განახლება, აღიარდება მოგება-
ზარალის ანგარიშგებაში მისი მოხდენისთანავე. 

ცვეთის დარიცხვა ხდება მოგება-ზარალის ანგარიშგებაში წრფივი მეთოდის საშუალებით, თითოეული 

აქტივის სასიცოცხლო პერიოდის შეფასების საფუძველზე. ცვეთის დარიცხვა იწყება მას მერე, რაც აქტივი 

შედის გამოყენებაში. აქტივების სასიცოცხლო პერიოდი შემდეგნაირად ნაწილდება:  

 

 

სასარგებლო 
გამოყენების 

ვადები 

უძრავი ქონება 60 წელი 

ინფრასტრუქტურული აქტივები 8-45 წელი 

საოფისე აღჭურვილობა და ინვენტარი 5-10 წელი 

 

   

 კომპანიის ბალანსზე 2021 წლის 31 დეკემბრის მდგომარეობით რიცხული ძირითადი საშუალებების უმეტესი 
ნაწილი მოდის საკუთარ მიწის ნაკვეთზე, შენობა-ნაგებობებზე, მანქანა-დანადგარებზე, სატრანსპორტო 
საშუალებებზე, ასევე ოფისის აღჭურვილობაზე და ავეჯზე. 

 

არამატერიალური აქტივები 

კომპანიის მიერ შეძენილი არამატერიალური აქტივები, რომელთაც არ აქვთ განსაზღვრული სასიცოცხლო 

პერიოდი, წარმოდგენილია თვითღირებულებას გამოკლებული დაგროვილი ამორტიზაცია და გაუფასურების 

ზარალი. 

ამორტიზაციის დარიცხვა ხდება მოგება-ზარალის ანგარიშგებაზე წრფივი მეთოდის პრინციპით. 
არამატერიალურ აქტივში რიცხული თანხის უმეტესი ნაწილი მოდის მშენებლობისთვის საჭირო 
ლიცენზიებზე და ნებართვებზე გადახდილ თანხაზე.  
 
 

მოგების გადასახადი 

ფინანსურ ანგარიშგებაში მოგების გადასახადი აისახა მოქმედი კანონმდებლობის, ან საანგარიშგებო 
პერიოდის დასასრულისათვის არსებითად ამოქმედებული კანონმდებლობის შესაბამისად. მოგების 
გადასახადის ხარჯები შეიცავს მიმდინარე გადასახადსა და გადავადებულ გადასახადს, რომლის აღიარება 
ხდება მოცემული წლის მოგებაში, ან ზარალში გარდა იმ შემთხვევისა, როდესაც იგი აღიარებულია სხვა სრულ 
შემოსავალში, ან უშუალოდ საკუთარ კაპიტალში, რადგან იგი უკავშირდება ისეთ გარიგებებს, რომლებიც 
ასევე აღიარდება იმავე, ან განსხვავებულ პერიოდში, სხვა სრულ შემოსავალში, ან უშუალოდ საკუთარ 
კაპიტალში. 

მიმდინარე გადასახადი არის მიმდინარე და წინა პერიოდებისათვის საგადასახადო ორგანოებისათვის 
გადასახდელი, ან დასაბრუნებელი მოგებიდან გადასახადის, ან საგადასახადო ზარალის თანხა. მოგების 
გადასახადის გარდა სხვა გადასახადები აისახება საოპერაციო დანახარჯებში. 

გადავადებული მოგების გადასახადი იქმნება ბალანსის მომზადების ვალდებულებების მეთოდის 
გამოყენებით მომავალ პერიოდში გადატანილი საგადასახადო ზარალის და აქტივებისა და ვალდებულებების 
საგადასახადო ბაზასა და მათ საბალანსო ღირებულებას შორის წარმოქმნილი დროებითი სხვაობის მიმართ 
ფინანსური ანგარიშგების მიზნებისათვის. თავდაპირველი აღიარებისაგან გათავისუფლების მიხედვით 
გადავადებული გადასახადები არ აისახება გარიგების დროს აქტივის ან ვალდებულების პირველადი 

აღიარების დროს დროებითი სხვაობის შემთხვევაში გარდა იმ გარიგებისა, როდესაც ადგილი აქვს საწარმოთა 
გაერთიანებას და როდესაც ეს გარიგება, მისი თავდაპირველი ასახვის დროს, გავლენას არ ახდენს არც 
სააღრიცხვო და არც საგადასახადო მოგებაზე. გადავადებული საგადასახადო ნაშთების შეფასება ხდება 
მოქმედი, ან საანგარიშგებო პერიოდის დასასრულს არსებითად მოქმედი საგადასახადო განაკვეთების 
მიხედვით, რომელთა გამოყენებაც მოითხოვება იმ პერიოდის მიმართ, როდესაც დროებითი სხვაობა 
ამოიწურება, ან გამოყენებულ იქნება მომავალ პერიოდში გადატანილი საგადასახადო ზარალი. 
გადავადებული საგადასახადო აქტივები გამოსაქვითი დროებითი სხვაობისა და მომავალ პერიოდში 
გადატანილი საგადასახადო ზარალისათვის აისახება მხოლოდ იმ შემთხვევაში, როდესაც მოსალოდნელია, 
რომ მომავალში საგადასახადო მოგება საკმარისი იქნება გამოქვითვების განსახორციელებლად.           

კომპანიის გაურკვეველი საგადასახადო სტატუსის ხელახალი შეფასება ხდება კომპანიის ხელმძღვანელობის 
მიერ ყოველი საანგარიშგებო თარიღის დასასრულს. ვალდებულებები აისახება საგადასახადო მუხლებში, 
რომელთაც განსაზღვრავს კომპანია იმის მიხედვით, თუ სავარაუდოდ რომელ მათგანზე იქნება საჭირო 
დამატებითი გადასახადების გადახდა, თუ ამ მუხლებს კითხვის ნიშნის ქვეშ დააყენებენ საგადასახადო 
ორგანოები. კომპანიის შეფასება ეფუძნება მოქმედი, ან საანგარიშგებო თარიღის დასრულებისათვის 
არსებითად მოქმედი საგადასახადო კანონმდებლობის ინტერპრეტაციას და სასამართლოს, ან სხვა ნებისმიერ 
ცნობილ გადაწყვეტილებას ამ საკითხებთან დაკავშირებით. ჯარიმების, საპროცენტო გადასახდელებისა და 
მოგების გადასახადის გარდა სხვა გადასახადების ვალდებულებების აღიარება ეფუძვნება კომპანიის 
ხელმძღვანელობის მიერ დანახარჯების საუკეთესო შეფასებას, რომელიც საჭირო იქნება ვალდებულებების 
დასაფარად საანგარიშგებო თარიღის ბოლოსათვის. 

2016 წლის მაისის თვეში საქართველოს პარლამენტმა შეცვალა ქვეყნის საგადასახადო კოდექსი, ხოლო 
ცვლილებები ძალაში შევიდა 2017 წლის 1 იანვრიდან. მოგების გადასახადის გადამხდელების  
უმრავლესობას, მათ შორის კომპანიასაც, აღარ მოუწევს მოგების გადასახადის გადახდა წლიურ მოგებაზე. 
მხოლოდ დივიდენდების განაწილება და სპეციფიკური ტრანზაქციები ექვემდებარება დასაბეგრ ბაზაში 
შეტანას. შესაბამისად, გადავადებული საგადასახადო აქტივების და ვალდებულებების აღრიცხვა აღარ 
აწარმოებს და 2021 წლის 31 დეკემბრის მდგომარეობით გადავადებული მოგების გადასახადის აქტივი ან/და 
ვალდებულება ნულია, ვინაიდან აღარ არსებობს ის ფაქტორები, რომელიც გადავადებულ გადასახადს 
წარმოშობს. 

 

სასაქონლო-მატერიალური ფასეულობები.  

სასაქონლო-მატერიალური ფასეულობების თვითღირებულების შეფასება ხდება საშუალო შეწონილი 
ღირებულების საფუძველზე და მოიცავს სასაქონლო-მატერიალური ფასეულობების შეძენის დროს და მათ 
ამჟამინდელ ადგილას და მათ მდგომარეობაში მოსაყვანად გაწეულ დანახარჯებს. 

 

სავაჭრო და სხვა მოთხოვნები.  

სავაჭრო და სხვა მოთხოვნები აისახება ამორტიზებული ღირებულებით ეფექტური საპროცენტო მეთოდის 
გამოყენებით. 

 

ამორტიზებული ღირებულებით ასახული ფინანსური აქტივების გაუფასურება.  

გაუფასურების ზარალის აღიარება ხდება მოგებაში ან ზარალში მისი მოხდენისთანავე ერთი ან უფრო მეტი 
მოვლენის შედეგად (`ზარალის განმაპირობებელი მოვლენები), რომელთაც ადგილი ჰქონდათ ფინასნური 
აქტივის თავდაპირველი აღიარების შემდეგ და რომლებიც ზეგავლენას ახდენენ მოცემული ფინანსური 
აქტივიდან, ან ფინანსური აქტივების ჯგუფიდან, რომელთა საიმედო შეფასებაც შესაძლებელია, მომავალი 
ფულადი სახსრების ნაკადების შეფასების ოდენობაზე, ან პერიოდულობაზე. იმ შემთხვევაში, თუ კომპანია 
დაადგენს, რომ არ არსებობს ობიექტური მტკიცებულება იმისა, რომ ადგილი ჰქონდა ინდივიდუალურად 
შეფასებული აქტივის გაუფასურებას, მიუხედავად მნიშვნელოვანი, ან უმნიშვნელო გაუფასურებისა, კომპანია 
ამ აქტივს მიაკუთვნებს ანალოგიური საკრედიტო რისკის მახასიათებლების მქონე ფინანსური აქტივების 
ჯგუფს და ერთობლივად შეაფასებს მათ გაუფასურებას. ფინანსური აქტივის გაუფასურების შეფასებისას 
ძირითადი ფაქტორები, რომელსაც გაითვალისწინებს კომპანია, არის ფინანსური აქტივის 
ვადაგადაცილებულობის სტატუსი და მასთან დაკავშირებული გირაოს [უზრუნველყოფის საშუალების], თუ 
ის არსებობს, რეალიზობადობა. შემდეგი სხვა პრინციპული კრიტერიუმები, რომელიც ასევე გამოიყენება იმის 
დასადგენად არსებობს თუ არა ობიექტური მტკიცებულება გაუფასურების ზარალის არსებობის დასადგენად, 
შემდეგია: 

- თანხის ნებისმიერი ნაწილი, ან შესატანი თანხის გადახდა ვადაგადაცილებულია და გვიანი გადახდა 
არ მიეწერება ანგარიშსწორების სისტემით გამოწვეულ დაბრკოლებას; 

- კონტრაქტის ხელმომწერი მეორე მხარე განიცდის მნიშვნელოვან ფინანსურ სირთულეს, რასაც 
მოწმობს კომპანიის მიერ მოპოვებული ფინანსური ინფორმაცია;  

- კონტრაქტის ხელმომწერი მეორე მხარე განიცდის მნიშვნელოვან ფინანსურ სირთულეს, რასაც 
მოწმობს კომპანიის მიერ მოპოვებული ფინანსური ინფორმაცია;  

- კონტრაქტის ხელმომწერი მეორე მხარის მიერ გადახდის მდგომარეობაში უარყოფითი ცვლილებაა, 
რაც განაპირობა მთელს ქვეყანაში, ან ადგილობრივი ეკონომიკური პირობების შეცვლამ, რამაც 
ზეგავლენა მოახდინა კონტრაქტის ხელმომწერ მეორე მხარეზე; ან                  

- გირაოს ღირებულება, მისი არსებობის შემთხვევაში, მნიშვნელოვნად შემცირდა საბაზრო პირობების 
გაუარესების შედეგად.  

იმ შემთხვევაში, თუ ამორტიზებული ღირებულებით ასახული გაუფასურებული ფინანსური აქტივის 
პირობები მოლაპარაკების შედეგად შეიცვალა, ან სხვა მხრივ მოხდა მოდიფიცირება კონტრაქტის ხელმომწერი 
მეორე მხარის ფინანსური სირთულეების გამო, გაუფასურების შეფასება ხდება პირობების მოდიფიკაციამდე 
არსებული თავდაპირველი ეფექტური საპროცენტო განაკვეთის გამოყენებით.  

გაუფასურების ზარალი ყოველთვის აღიარდება რეზერვის ანგარიშის გამოყენებით, რათა აქტივის საბალანსო 
ღირებულება დაყვანილ იქნეს მოსალოდნელი ფულადი სახსრების ნაკადების მიმდინარე დისკონტირებული 
ღირებულებამდე (რომელიც არ მოიცავს მომავალ საკრედიტო დანაკარგებს, რომლებიც წარმოშობილი არ ყო-
ფილა), რომელთა დისკონტირებაც ხდება მოცემული აქტივის თავდაპირველი ფაქტობრივი საპროცენტო  
განაკვეთით. დაგირავებული ფინანსური აქტივიდან სამომავლო ფულადი ნაკადების მიმდინარე ღირებულე-
ბის კალკულაციაში აისახება ფულადი ნაკადები, რომლებიც შეიძლება გამოწვეული იყოს დაგირავებული აქ-
ტივის უმცირესი ფასებით გაყიდვით ან შესყიდვით, მიუხედავად იმისა, არსებობს თუ არა დაგირავებულ 
აქტივზე უფლების დაკარგვის საშიშროება.  

იმ შემთხვევაში, თუ მომდევნო პერიოდში გაუფასურების ზარალი შემცირდება და ამ შემცირების  
ობიექტურად დაკავშირება შესაძლებელია გაუფასურების თანხის აღიარების შემდეგ მომხდარ მოვლენასთან 
(მაგალითად, როგორიცაა დებიტორის საკრედიტო რეიტინგის გაუმჯოებესება), ადრე აღიარებული 
გაუფასურების ზარალის კომპენსირება ხდება რეზერვის ანგარიშის კორექტირებით, მოცემული წლის მოგების 
ან ზარალის მეშვეობით. 

ამოუღებელი აქტივები ჩამოიწერება შესაბამისი გაუფასურების ზარალის ანარიცხებში მას შემდეგ, როდესაც 
დასრულდება აქტივის ამოსაღებად ყველა საჭირო პროცედურის განხორციელება დასრულდება და 
განისაზღვრება ზარალის ოდენობა. შემდგომ ამოღებული თანხები, რომელიც ადრე იქნა ჩამოწერილი, 
დაერიცხება სხვა შემოსავლის ანგარიშს მოცემული წლის მოგებაში, ან ზარალში.  

 

გადახდილი ავანსები.  

გადახდილი ავანსები აისახება ღირებულებით, მინუს გაუფასურების ანარიცხი. გადახდილი ავანსი 
კლასიფიცირდება როგორც გრძელვადიანი, როდესაც გადახდილ ავანსთან დაკავშირებული პროდუქციის, ან 
მომსახურების მიღება მოსალოდნელია ერთი წლის შემდეგ, ან როდესაც გადახდილი ავანსი დაკავშირებულია 
ისეთ აქტივთან, რომელიც თავდაპირველი აღიარების დროს გრძელვადიან აქტივად არის 
კლასიფიცირებული. აქტივების შესაძენად გადახდილი ავანსები გადაიტანება მოცემული აქტივის საბალანსო 
ღირებულებაში, როდესაც კომპანია მოიპოვებს კონტროლს ამ აქტივზე და მოსალოდნელია, რომ კომპანია 
მიიღებს მოცემულ აქტივთან დაკავშირებულ მომავალ ეკონომიკურ სარგებელს. სხვა გადახდილი ავანსების 
ჩამოწერა ხდება მოგებაში, ან ზარალი, როდესაც კომპანია მიიღებს გადახდილ ავანსთან დაკავშირებულ 
პროდუქციას, ან მომსახურებას. იმ შემთხვევაში, თუ არსებობს რაიმე ნიშანი, რომ გადახდილ ავანსთან 
დაკავშირებული აქტივები, პროდუქცია, ან მომსახურება არ იქნება მოწოდებული, გადახდილი ავანსის 
საბალანსო ღირებულება ჩამოიწერება შესაბამისად და შესაბამისი გაუფასურების ზარალი აღიარდება 
მოცემული წლის მოგებაში ან ზარალში.   

 

ფულადი სახსრები და ფულადი სახსრების ექვივალენტები.  

ფულად სახსრებსა და ფულადი სახსრების ექვივალენტებში იგულისხმება ბანკში განთავსებული დეპოზიტე-
ბი მოთხოვნამდე და სხვა მოკლევადიანი მაღალ-ლიკვიდური ინვესტიციები. 

ანგარიშგებაში ასახული ფულადი სახსრები სრულად შედგება ნაღდი ფულის და საბანკო ანგარიშებისაგან. 
ფულადი სახსრები და მათი ექვივალენტები შედგება ნაღდი ფულის და საბანკო ანგარიშებზე რიცხული 
თანხებიდან წლის ბოლოს მხოლოდ   537,338  ლარს შეადგენს, ხოლო დანარჩენი თანხა სრულად მოდის 
საბანკო ანგარიშებზე რიცხულ სალარე და სავალუტო თანხებზე.  

 

ზოგადი დაშვებები 

კომპანია ახორციელებს შეფასებებს და აკეთებს დაშვებებს, რომელიც ზეგავლენას მოახდენს ფინანსურ 

ანგარიშგებაში აღიარებულ თანხებსა და აქტივებისა და ვალდებულებების საბალანსო ღირებულებაზე 

მომდევნო ფინანსური წლის განმავლობაში. შეფასებები და მსჯელობა მუდმივად ფასდება და ემყარება 

კომპანიის ხელმძღვანელობის გამოცდილებასა და სხვა ფაქტორებს, მათ შორის მომავალში მოსალოდნელ 

მოვლენებს, რომელთა მოხდენის დაშვებაც გონივრულად არის მიჩნეული არსებული გარემოებების 

გათვალისწინებით. აღნიშნული შეფასებების გარდა კომოპანიის ხელმძღვანელობა ასევე მიმართავს 

გარკვეულ განსჯას სააღრიცხვო პოლიტიკის გამოყენების დროს. განსჯის შედეგად მიღებული 

გადაწყვეტილებები ყველაზე დიდ ზეგავლენას ახდენს ფინანსურ ანგარიშგებაში აღირებულ თანხებზე და 

შეფასებებზე, რომელთაც შესაძლოა განაპირობონ აქტივებისა და ვალდებულებების საბალანსო ღირებულების 

მნიშვნელოვანი კორექტირება მომდევნო ფინანსური წლის განმავლობაში. 

 

უცხოური ვალუტის გადაანგარიშება 

კომპანიის ფინანსური ანგარიშგება წარმოდგენილია ქართულ ლარში, თუმცა კომპანიის სამუშაო ვალუტა 

არის ამერიკის შეერთებული შტატების დოლარი („აშშ დოლარი“). 

უცხოურ ვალუტებში გამოხატული ფულადი აქტივების და ვალდებულებების გადაანგარიშება სამუშაო 

ვალუტაში ხდება საანგარიშგებო თარიღისთვის არსებული სამუშაო ვალუტის გაცვლითი კურსით. 

არაფულადი მუხლების გადაანგარიშება, რომლებიც პირვანდელი ღირებულებით აღირიცხება უცხოურ 

ვალუტაში, ხდება თავდაპირველი ოპერაციის დღეს არსებული გაცვლითი კურსით. 

 

მოკლევადიანი სავაჭრო მოთხოვნები 

მოკლევადიანი სავაჭრო მოთხოვნები წარმოდგენილია ნომინალური ღირებულებით. 

ამონაგების აღიარება 

ამონაგების აღიარება ხორციელდება მომსახურების გაწევისა და საქონლის გადატვირთვისთანავე, როდესაც 

მისაღები თანხის განსაზღვრა შეიძლება საიმედოდ.  

ინფლაციის გავლენა 

ბასს 29 ითხოვს, რომ ჰიპერინფლაციური ეკონომიკის ვალუტით მომზადებული ფინანსური ანგარიშგებები 

იქნას ბალანსის შედგენის თარიღისათვის არსებულ ზომის ერთეულებში. ბასს 29-ის მიხედვით კომპანიის 

სამეურნეო საქმიანობის შედეგებისა და ფინანსური მდგომარეობის ანგარიშგება, რომელიც მომზადებული 

იქნება ადგილობრივი ვალუტით ყოველგვარი შესწორებების გარეშე, არ იქნება სასარგებლო. ფული 

მსყიდველობითუნარიანობას კარგავს იმ დონეზე, რომ ერთი და იმავე საანგარიშგებო პერიოდში მომხდარი 

სხვადასხვა ოპერაციებისა თუ მოვლენების ამსახველი თანხების შედარება, შეცდომაში შეიყვანს 

მომხმარებელს. ბასს 29 ჰიპერინფლაციის დაწყების მაჩვენებლად საზღვრავს რამდენიმე კრიტერიუმს, მათ 

შორის ინფლაციის საერთო დონე სამი წლის განმავლობაში აღწევს ან აჭარბებს 100%-ს.  

საეჭვო მოთხოვნების რეზერვი   

კომპანია ახდენს თავისი დებიტორული დავალიანებების ხანდაზმულობის ანალიზს საეჭვო მოთხოვნების 
რეზერვის დადგენის მიზნით.  

დებიტორული დავალიანებისთვის კომპანია იყენებს მოსალოდნელი საკრედიტო ზარალის გამოთვლის 
გამარტივებულ მეთოდს. შესაბამისად, კომპანია, ნაცვლად საკრედიტო რისკების ცვლილებების აღრიცხვისა, 
აღიარებს ზარალის რეზერვს მოსალოდნელი საკრედიტო ზარალის ვადაზე თითოეული საანგარიშგებო 
თარიღისთვის. 
 

ფინანსური ინსტრუმენტების რეალური ღირებულება 

რეალური ღირებულება არის ის თანხა, რომლითაც ფინანსური ინსტრუმენტი შეიძლება გაიცვალოს გარიგების 
მსურველ მხარეებ შორის, გარდა იძულებული გაყიდვისა ან ლიკვიდაციისა და მისი საუკეთესო 
მტკიცებულებაა აქტიურ ბაზარზე კვოტირებული ფასი.  

ფინანსური ინსტრუმენტების სავარაუდო რეალური ღირებულება განისაზღვრა კომპანიის მიერ, რომელმაც 
გამოიყენა ბაზარზე არსებული ინფორმაცია, მისი არსებობის შემთხვევაში, და შეფასების შესაბამისი 
მეთოდოლოგიები. თუმცა, საჭიროა განსჯის გამოყენება იმისათვის, რომ ინტერპრეტირებული იქნეს საბაზრო 
მონაცემები და განისაზღვროს შეფასებული რეალური ღირებულება. საქართველო კვლავ ამჟღავნებს 
ჩამოყალიბებადი საბაზრო ეკონომიკის ქვეყნის მახასიათებლებს და ეკონომიკური პირობებით კვლავ 
იზღუდება ფინანსურ ბაზრებზე აქტივობების მოცულობა. საბაზრო კვოტირებები შესაძლოა მოძველებული 
იყოს ან ასახავდეს იძულებითი გაყიდვის ოპერაციებს და ამიტომ არ წარმოადგენდეს ფინანსური 
ინსტრუმენტების რეალურ ღირებულებას. ხელმძღვანელობამ გამოიყენა არსებული ყველა საბაზრო 
ინფორმაცია ფინანსური ინსტრუმენტების რეალური ღირებულების შესაფასებლად.   

სავაჭრო და სხვა ფინანსური დებიტორული დავალიანებების საბალანსო თანხები უახლოვდება რეალურ 
ღირებულებებს. 

ფულადი სახსრებისა და ფულადი სახსრების ექვივალენტების საბალანსო თანხები უახლოვდება რეალურ 
ღირებულებებს. 

სავაჭრო და სხვა კრედიტორული დავალიანებების საბალანსო თანხები უახლოვდება რეალურ ღირებულებას.   

 

7. კაპიტალის მართვა. 

კომპანიის კაპიტალის მართვის ამოცანებია უზრუნველყოს კომპანიის, ფუნქციონირება, რათა მეწილეებმა 

მიიღონ უკუგება, ხოლო სხვა დაინტერესებულმა მხარეებმა – სარგებელი და შენარჩუნდეს კაპიტალის 

ოპტიმალური სტრუქტურა, რათა შემცირდეს კაპიტალური ხარჯები. კაპიტალის სტრუქტურის შენარჩუნების 

ან კორექტირების მიზნით, კომპანიამ შესაძლოა მოახდინოს გადასახდელი დივიდენდების ოდენობის 

კორექტირება, დაუბრუნოს  კაპიტალი, გაზარდოს საწესდებო კაპიტალი, ან გაყიდოს აქტივები ვალის 

შესამცირებლად.  კომპანიის მიდგომა კაპიტალის მართვის მიმართ არ შეცვლილა მიმდინარე წლის 

განმავლობაში. 

 

2021 წლის მდგომარეობით კომპანიის სააქციო კაპიტალი წარმოადგენს  2,600,000 ლარს.  

 

8. ნაშთები და ოპერაციები დაკავშირებულ მხარეებთან 

ბასს (IAS) 24-ის „დაკავშირებულ მხარეთა განმარტებითი შენიშვნები“ მიხედვით მხარეები ითვლება 

დაკავშირებულად, თუ ერთ მხარეს აქვს უნარი, გააკონტროლოს მეორე მხარე ან მნიშვნელოვანი გავლენა 

მოახდინოს მეორე მხარის ფინანსურ და საოპერაციო გადაწყვეტილებებზე. თითოეული შესაძლო 

ურთიერთკავშირის განხილვისას, ყურადღება ექცევა ურთიერთობის შინაარსს და არა მხოლოდ 

სამართლებრივ ფორმას. 




